
మగు నలంకారంబు లసలార వాని 

ద్విగుణార్థభావనల్ దీటుకొనంగఁ 

దేటతెనుంగున ద్విపద రచింతుఁ 

బాటిగాఁ దత్కథాప్రౌఢి యెట్లనిన 

జాతులు మాత్రానుసంధానగణవి

నీతులు గాన 'యనియతగణై 'ర 

నియును 'బ్రాసో వా' యనియు 'యతీర్వా' య 

నియుఁ జెప్పు ఛందోవినిహితోక్తిగాన 

ప్రాసమైనను యతిపై వడియైన 

దేసిగా నిలిపి యాదిప్రాసనియతి 

దప్పకుండఁగ ద్విపదలు రచియింతు 

నొప్పదు ద్విపదకావ్యోక్తి నావలదు. 

ఆరూఢ గద్యపద్యాది ప్రబంధ 

పూరిత సంస్కృతభూయిష్ఠరచన 

మానుగా సర్వసామాన్యంబు గామిఁ 

జానుఁదెనుఁగు విశేషము ప్రసన్నతకు 

అట్టునుగాక కావ్యము ప్రౌఢిపేర్మి 

నెట్టన రచియింప నేర్చినఁజాలు 

నుపమింప గద్యపద్యోదాత్తకృతులు 

ద్విపదలు సమమ భావింప నెట్లనిన. 

సరళతసరణి ప్రసన్నత చెన్ను 

పరిణతగణపదపద్ధతి శబ్ద 

శుద్ధి ప్రయోగప్రసిద్ధి గళాస 

మృద్ధి నానుడి వడిమితి యతి యర్థ 

పుష్టి నైజము రసపుష్టి వినూత్న

